
তথ্যবিবরণী                                                                                                             নম্বর:  ৭৭৪
আফগানিস্তানের বিপক্ষে ওয়ানডে সিরিজ জয়ী বাংলাদেশ ক্রিকেট দলকে 

অর্থমন্ত্রী এবং যুব ও ক্রীড়া প্রতিমন্ত্রীর অভিনন্দন

ঢাকা, ১২ ফাল্গুন (২৫ ফেব্রুয়ারি):
 এক ম্যাচ হাতে রেখেই আফগানিস্তানের বিপক্ষে ওয়ানডে সিরিজ জয়ী বাংলাদেশ ক্রিকেট দলকে প্রাণঢালা অভিনন্দন ও শুভেচ্ছা জানিয়েছেন অর্থমন্ত্রী আ হ ম মুস্তফা কামাল এবং যুব ও ক্রীড়া প্রতিমন্ত্রী মোঃ জাহিদ আহসান রাসেল। 

অর্থমন্ত্রী এবং যুব ও ক্রীড়া প্রতিমন্ত্রী আজ পৃথক পৃথক অভিনন্দন বার্তায় বাংলাদেশ ক্রিকেট দলের সকল খেলোয়াড়, কোচ, কর্মকর্তাসহ সংশ্লিষ্ট সকলকে আন্তরিক শুভেচছা ও অভিনন্দন জানিয়েছেন। 

অভিনন্দন বার্তায় তাঁরা বলেন, অসাধারণ নৈপুণ্যে সিরিজ জিতেছে টাইগাররা। এই বিজয় বাংলাদেশ ক্রিকেট দলকে আরো শক্তিশালী করবে। সফরকারীদের বিপক্ষে বাকি ম্যাচেও বিজয়ের এই ধারা অব্যাহত থাকবে বলে অর্থমন্ত্রী এবং যুব ও ক্রীড়া প্রতিমন্ত্রী আশা প্রকাশ করেন।   
#
তৌহিদুল/আরিফ/সাহেলা/এনায়েত/রফিকুল/সেলিম/২০২২/২১০০ ঘণ্টা

তথ্যবিবরণী                                                                                            নম্বর : ৭৭৩
খেলাধুলা ও সাংস্কৃতিক জাগরণের উৎস বঙ্গবন্ধু ও মুক্তিযুদ্ধ
                                         -- নৌপরিবহন প্রতিমন্ত্রী

পার্বতীপুর (দিনাজপুর), ১২ফাল্গুন (২৫ফেব্রুয়ারি): 

নৌপরিবহন প্রতিমন্ত্রী খালিদ মাহমুদ চৌধুরী বলেছেন, বাংলাদেশে যখন মুক্তিযুদ্ধের কথা বলা হয়; যখন বঙ্গবন্ধুর কথা বলা হয় তখন সমগ্র বাংলাদেশ জাগরিত থাকে। ১৩ বছর আগে বাংলাদেশে খেলাধুলা ও সাংস্কৃতিক Kg©KvÐ বন্ধ ছিল-বলা যায়। শিক্ষা প্রতিষ্ঠানগুলোতে বার্ষিক ক্রীড়া প্রতিযোগিতা হতো না। উপজেলা পর্যায়ে ক্রীড়াসংস্থাগুলো প্রায় তালা বন্ধ ছিল। জেলা পর্যায় কিছু কিছু খেলা হলেও জাতীয় পর্যায়ে সেভাবে অংশগ্রহণ ছিল না। 
প্রতিমন্ত্রী আজ দিনাজপুর জেলার পার্বতীপুরে 'বঙ্গবন্ধু ডিজটাল ল্যাপটপ এন্ড ডেক্সটপ কম্পিউটার ফুটবল টুর্নামেন্ট-২০২১' এর ফাইনাল খেলার পুরস্কার বিতরণী অনুষ্ঠানে এসব কথা বলেন।

প্রতিমন্ত্রী বলেন, আওয়ামী লীগ সরকার দেশ পরিচালনার দায়িত্বে আছে বলেই বাংলাদেশ খেলাধুলা ও সাংস্কৃতিক Kg©Kv‡Ð এগিয়ে যাচ্ছে। এ জাগরণের উৎস আমাদের বঙ্গবন্ধু ও মুক্তিযুদ্ধ। প্রান্তিক পর্যায়ে এ ধরনের টুর্নামেন্ট আয়োজন আমাদের সে কথাই বলে।

ফাইনালে টাইব্রেকারে ৫-৪ ব‍্যবধানে পার্বতীপুর দলকে পরাজিত করে চিরিরবন্দর দল চ‍্যাম্পিয়ন হয়।
পরে প্রতিমন্ত্রী বিজয়ীদের মাঝে পুরস্কার বিতরণ করেন।

হরিরামপুর ইউনিয়নের চেয়ারম‍্যান মুজাহিদুল ইসলাম সোহাগের সভাপতিত্বে অনুষ্ঠানে অন‍্যান‍্যের মধ‍্যে বক্তব‍্য রাখেন পার্বতীপুর উপজেলা আওয়ামী লীগ সভাপতি ও উপজেলা চেয়ারম‍্যান হাফিজুল ইসলাম প্রামাণিক এবং উপজেলা আওয়ামী লীগের ভারপ্রাপ্ত সাধারণ সম্পাদক আমজাদ হোসেন।

#
জাহাঙ্গীর/সাহেলা/এনায়েত/রফিকুল/শামীম/২০২২/২১০৫ঘণ্টা
তথ্যবিবরণী                                                                                                          নম্বর: ৭৭২ 
উপজেলা সাংস্কৃতিক কেন্দ্রে থাকছে সিনেপ্লেক্স
                             -- সংস্কৃতি প্রতিমন্ত্রী
ঢাকা, ১২ ফাল্গুন (২৫ ফেব্রুয়ারি):
সংস্কৃতি বিষয়ক প্রতিমন্ত্রী কে এম খালিদ বলেছেন, তৃণমূল পর্যায়ে সংস্কৃতি চর্চার প্রসার ও বিকাশে সংস্কৃতি বিষয়ক মন্ত্রণালয় দেশের প্রতিটি উপজেলায় সাংস্কৃতিক কেন্দ্র নির্মাণের উদ্যোগ গ্রহণ করেছে। এসব সাংস্কৃতিক কেন্দ্রে আধুনিক মিলনায়তন, এম্পিথিয়েটার, গ্রন্থাগার, প্রশিক্ষণ কেন্দ্রের পাশাপাশি থাকছে সিনেপ্লেক্স। এটি নির্মিত হলে তৃণমূল পর্যায়ে নান্দনিক ও মনোরম পরিবেশে চলচ্চিত্র প্রদর্শনের সুযোগসহ চলচ্চিত্র শিল্পে পুনর্জাগরণ ঘটবে বলে আমার বিশ্বাস। প্রাথমিকভাবে ৩০টি উপজেলায় নির্মিত হচ্ছে এ সাংস্কৃতিক কেন্দ্র।
প্রতিমন্ত্রী আজ রাজধানীর শিল্পকলা একাডেমির জাতীয় নাট্যশালা মিলনায়তনে বাংলাদেশ শর্ট ফিল্ম ফোরাম আয়োজিত ‘১৬তম আন্তর্জাতিক স্বল্পদৈর্ঘ্য ও মুক্ত চলচ্চিত্র উৎসব ২০২২’ -এ প্রধান অতিথির বক্তব্যে এসব কথা বলেন।
সংস্কৃতি প্রতিমন্ত্রী বলেন, ১৯৮৮ সালে বাংলাদেশ শর্ট ফিল্ম ফোরাম উপমহাদেশে প্রথমবারের মতো আন্তর্জাতিক স্বল্পদৈর্ঘ্য চলচ্চিত্র উৎসবের আয়োজন করে। সে হিসাবে গত ৩৪ বছর ধরে এ উৎসব অনুষ্ঠিত হচ্ছে। প্রতিমন্ত্রী এ সময় উৎসবের সর্বাঙ্গীণ সাফল্য কামনা করেন এবং সংস্কৃতি বিষয়ক মন্ত্রণালয়ের পক্ষ থেকে প্রয়োজনীয় সহযোগিতার আশ্বাস প্রদান করেন।
১৬তম আন্তর্জাতিক স্বল্পদৈর্ঘ্য ও মুক্ত চলচ্চিত্র উৎসব ২০২২ কমিটির সভাপতি বিশিষ্ট সাংস্কৃতিক ব্যক্তিত্ব নাসিরুদ্দিন ইউসুফ এর সভাপতিত্বে অনুষ্ঠানে বিশেষ অতিথির বক্তৃতা করেন বাংলাদেশ শর্ট ফিল্ম ফোরামের প্রেসিডেন্ট জাহিদুর রহিম অঞ্জন। স্বাগত বক্তৃতা করেন উৎসব কমিটির পরিচালক সৈয়দ ইমরান হোসেন কিরমানী।
উৎসবে সুস্থ ধারার চলচ্চিত্র ও স্বল্পদৈর্ঘ্য চলচ্চিত্র আন্দোলনে বিশেষ অবদান রাখায় বিশিষ্ট চলচ্চিত্র নির্মাতা ও স্বল্পদৈর্ঘ্য চলচ্চিত্র আন্দোলনের পুরোধা ব্যক্তিত্ব মানযারে হাসিন মুরাদ ও তানভীর মোকাম্মেলকে ‘হীরালাল সেন আজীবন সম্মাননা পুরস্কার’ প্রদান করা হয়।
উল্লেখ্য, ‘১৬তম আন্তর্জাতিক স্বল্পদৈর্ঘ্য ও মুক্ত চলচ্চিত্র উৎসব ২০২২’ -এ প্রদর্শনের জন্য জমাকৃত ৩ হাজার ৮৬২টি চলচ্চিত্রের মধ্যে বাছাই কমিটি ৪১৪টি চলচ্চিত্র প্রদর্শনের জন্য নির্বাচিত করে। মোট সাতটি ভেন্যুতে অনুষ্ঠিত এ উৎসবে ১৩০টি দেশের চলচ্চিত্র প্রদর্শিত হচ্ছে।
প্রতিমন্ত্রী এর আগে বাংলা একাডেমির কবি শামসুর রাহমান সেমিনার কক্ষে বাংলাদেশ রাইটার্স ক্লাব আয়োজিত ‘বহির্বিশ্বে বাংলা বইমেলা ও মুক্তধারা নিউইয়র্ক’ শীর্ষক আলোচনা সভায় প্রধান অতিথির বক্তৃতা করেন। 

#
ফয়সল/সাহেলা/এনায়েত/মোশারফ/সেলিম/২০২২/১৯০০ ঘণ্টা
তথ্যবিবরণী                                                                                            নম্বর : ৭৭১
পিলখানা হত্যাকান্ডে শহিদ ব্যক্তিবর্গের স্মরণে শাহাদতবার্ষিকী পালিত

ঢাকা, ১২ফাল্গুন (২৫ফেব্রুয়ারি): 

বিগত ২৫-২৬ ফেব্রুয়ারি ২০০৯ তারিখে তৎকালীন বিডিআর (বর্তমানে বিজিবি) সদর দপ্তর, পিলখানায় সংঘটিত বর্বরোচিত হত্যাকাণ্ডে শহিদ ব্যক্তিবর্গের স্মরণে শাহাদতবার্ষিকী পালিত হয়েছে। দিনের কর্মসূচি অনুযায়ী আজ বাদ ফজর শহিদ ব্যক্তিবর্গের রুহের মাগফেরাতের উদ্দেশ্যে পিলখানাস্থ বর্ডার গার্ড বাংলাদেশ (বিজিবি) সদর দপ্তরসহ সকল রিজিয়ন, প্রতিষ্ঠান, সেক্টর ও ইউনিটের মসজিদসমূহে খতমে কোরআনের আয়োজন করা হয়। সকাল ৯টায়  বাংলাদেশ সেনাবাহিনীর ব্যবস্থাপনায় বনানী সামরিক কবরস্থানে রাষ্ট্রপতির প্রতিনিধি, প্রধানমন্ত্রীর প্রতিনিধি, স্বরাষ্ট্রমন্ত্রী, তিন বাহিনীর প্রধানগণ (সম্মিলিতভাবে), স্বরাষ্ট্র মন্ত্রণালয়ের জননিরাপত্তা বিভাগের সিনিয়র সচিব এবং বিজিবির মহাপরিচালক (একত্রে) শহিদদের স্মৃতিস্তম্ভে পুষ্পস্তবক অর্পণ করেন। দিবসটি পালন উপলক্ষ্যে বর্ডার গার্ড বাংলাদেশ (বিজিবি) এর সকল স্থাপনায় বিজিবি পতাকা অর্ধনমিত রাখা হয় এবং বিজিবি’র সকল সদস্য কালো ব্যাজ পরিধান করে। 

আজ বাদ জুম্মা পিলখানাস্থ বিজিবি কেন্দ্রীয় মসজিদ, ঢাকা সেক্টর মসজিদ এবং বর্ডার গার্ড হাসপাতাল মসজিদসহ বিজিবি’র সকল রিজিয়ন, প্রতিষ্ঠান, সেক্টর ও ইউনিটের মসজিদসমূহ এবং বিওপি পর্যায়ে শহিদ ব্যক্তিবর্গের আত্মার মাগফেরাত কামনা করে বিশেষ দোয়া ও মিলাদ মাহফিল অনুষ্ঠিত হয়। উক্ত দোয়া ও মিলাদ মাহফিলে বিজিবি কেন্দ্রীয় মসজিদে স্বরাষ্ট্র মন্ত্রণালয়ের জননিরাপত্তা বিভাগের সিনিয়র সচিব মোঃ আকতার হোসেন, বিজিবি মহাপরিচালক মেজর জেনারেল মোঃ সাফিনুল ইসলামসহ স্বরাষ্ট্র মন্ত্রণালয়ের আমন্ত্রিত অতিথিবৃন্দ, পিলখানায় কর্মরত সকল অফিসার, জুনিয়র কর্মকর্তা, অন্যান্য পদবির সৈনিক এবং বেসামরিক কর্মচারীগণ স্বাস্থ্যবিধি অনুসরণ পূর্বক সামাজিক দূরত্ব বজায় রেখে অংশগ্রহণ করেন। 

উল্লেখ্য, এ উপলক্ষ্যে আগামীকাল ২৬ ফেব্রুয়ারি ২০২২ তারিখে বিজিবি'র সকল সেক্টর ও ব্যাটালিয়ন পর্যায়ে অধিনায়কের বিশেষ দরবার অনুষ্ঠিত হবে। 

#
শরিফুল/রাহাত/এনায়েত/মোশারফ/শামীম/২০২২/১৯২০ঘণ্টা 

তথ্যবিবরণী                                                                                                              নম্বর: ৭৭০
কবি মনিরুজ্জামান বাদলের তিনটি বইয়ের মোড়ক উন্মোচন করলেন পরিবেশমন্ত্রী
ঢাকা, ১২ ফাল্গুন (২৫ ফেব্রুয়ারি):
পরিবেশ, বন ও জলবায়ু পরিবর্তন মন্ত্রণালয়ের অতিরিক্ত সচিব ও কবি মনিরুজ্জামান বাদলের ‘জীবনের বিভূষা’, ‘জোছনায় বৃষ্টি’ এবং ‘লোহার শিকল’ শীর্ষক তিনটি কাব্যগ্রন্থের মোড়ক উন্মোচন করেছেন পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন। আজ একুশে বই মেলায় বই তিনটির মোড়ক উন্মোচন করেন মন্ত্রী। 
এ সময় মন্ত্রী বলেন, বই জ্ঞানের আলো জ্বালায়, সত্য-মিথ্যার প্রভেদ বুঝায় এবং কুসংস্কার ও সমাজের অবক্ষয় হতে রক্ষা করে। তিনি বলেন, মনিরুজ্জামান বাদলের মতো শিক্ষিত মানুষদের আরো বেশি করে লিখতে হবে, তবেই দেশের মানুষ উপকৃত হবে। তিনি বলেন, সুনিপুণ শব্দ ব্যবহারের নিজস্ব ভিন্নতা ও গতিশীল অথচ সহজবোধ্য বর্ণনা এবং অন্তরের শক্তিশালী আবেগের স্বতঃস্ফূর্ত প্রকাশের কারণে তার কাব্যগ্রন্থগুলো হয়ে ওঠে সুপাঠ্য। কাব্যগ্রন্থগুলোতে রূপক ও উপমার শৈল্পিক ব্যবহার পাঠকের দৃষ্টি আকর্ষণ করবে বলে আমি বিশ্বাস করি।
উল্লেখ্য, কবি মনিরুজ্জামান বাদলের কাব্যগ্রন্থগুলো প্রকাশ করেছে অয়ন প্রকাশন। 

#

দীপংকর/রাহাত/মোশারফ/আব্বাস/২০২২/১৭৩৭ ঘণ্টা 
তথ্যবিবরণী                                                                                                              নম্বর: ৭৬৯  
কোভিড-১৯ সংক্রান্ত সর্বশেষ প্রতিবেদন 

ঢাকা, ১২ ফাল্গুন (২৫ ফেব্রুয়ারি):
স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল বৃহস্পতিবার সকাল ৮টা থেকে শুক্রবার সকাল ৮টা পর্যন্ত ২৪ ঘণ্টায় দেশে ১ হাজার ৪০৬ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ৫ দশমিক ৪৮ শতাংশ। এ সময় ২৫ হাজার ৬৬৭ জনের নমুনা পরীক্ষা করা হয়েছে।       
গত ২৪ ঘণ্টায় মারা গেছেন ১১ জন। এ পর্যন্ত ২৯ হাজার ১৬ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৭ লাখ ৯৩ হাজার ৮২ জন।

#

জাকির/রাহাত/মোশারফ/আব্বাস/২০২২/১৬৪০ ঘণ্টা 

Handout                                                                                                Number : 768
Bangladeshis stranded in Ukraine requested 
to contact the assigned phone numbers

Dhaka, 25 February :
The Bangladeshis stranded in Ukraine are trying to seek safe shelters through the bordering countries- Poland, Romania, Slovakia, Hungary, Moldova as per their convenience.
 The Bangladeshis in Ukraine are requested to contact the following numbers of the Bangladesh Embassies for necessary assistance:

(1) For Slovakia and Hungary: Bangladesh Embassy in Austria, Vienna: 

(i)Rahat Bin Zaman, Deputy Chief of Mission: +43 688 60344492

(ii)Jubayadul H. Chowdhury, ACO: +43 688 60603068

(2) For Romania and Moldova: Bangladesh Embassy in Romania, Bucharest: (i) +40 (742) 553 809

(ii) Mir Mehedi Hasan (tel & WhatsApp group) +40 (742) 553 809 

(3) For Poland: Bangladesh Embassy in Poland, Warsaw:  

(i) Mr. Md. Masudur Rahman: +48 739 527 722

(ii) Md Mahbubur Rahman: +48 579 262 403

(iii) MST Farhana Yesmin: +48 690 282 561

(iv) Mr. Billal Hossain: +48 739 634 125

(v) Mr. Md. Rabbani: +48 696 745 903

#

Mohsin/Mehedi/Zulfikar/Rezzakul/Mansura/2022/1455 hours 

তথ্যবিবরণী                                                                                                     নম্বর: ৭৬৭  

আসামের মুখ্যমন্ত্রী ও গভর্নর সকাশে হাছান মাহমুদ

সংস্কৃতি ও বাণিজ্য সম্পর্ক উন্নয়নে ফলপ্রসূ আলোচনা 

ঢাকা, ১২ফাল্গুন (২৫ফেব্রুয়ারি): 

ভারতের আসামের মুখ্যমন্ত্রী হেমন্ত বিশ্ব শর্মা ও গভর্নর জগদীশ মুখী’র সাথে বৈঠক করেছেন তথ্য ও সম্প্রচারমন্ত্রী ড. হাছান মাহমুদ। তারা আসামের সাথে বাংলাদেশের সংস্কৃতি ও বাণিজ্য সম্পর্ক এবং সড়ক, রেল, নৌ ও বিমান যোগাযোগ উন্নয়ন নিয়ে ফলপ্রসূ আলোচনা করেছেন। 

ত্রিপুরা ও আসাম সফররত মন্ত্রী গতকাল প্রথমে মুখ্যমন্ত্রীর দপ্তরে ও পরে গভর্নরের 'রাজ ভবনে' তাদের সাথে পৃথক সাক্ষাতে মিলিত হন। 

অধ্যাপক জগদীশ মুখী ও ড. হাছান মাহমুদ বাংলাদেশের সাথে আসামের ঘনিষ্ঠতর সম্পর্কের লক্ষ্যে পারস্পরিক যাতায়াত, সাংস্কৃতিক কর্মকাণ্ড ও বাণিজ্য উন্নয়নে আলোচনা করেন। একইসাথে তারা ক্রমবর্ধমান শিল্পায়ন ও পরিবেশের ভারসাম্য রক্ষায় বনায়নের উপর গুরুত্বারোপ করেন। 

এর আগে তথ্যমন্ত্রী আসামের মুখ্যমন্ত্রী হেমন্ত বিশ্ব শর্মার সাথে বৈঠক করেন। বৈঠকে নৌপথে বাণিজ্য সুগম করতে নাব্যতাসহ চট্টগ্রাম বন্দরের সক্ষমতা বৃদ্ধি এবং পর্যটন প্রসারে ঢাকা-গুয়াহাটি সরাসরি বিমান চলাচল পুণরায় চালু করা এবং গুয়াহাটি থেকে আগরতলা হয়ে কক্সবাজার বিমান চলাচল শুরু বিষয়ে গুরুত্বের সাথে আলোচনা হয়। 

বাংলাদেশ ও আসামের জনযোগাযোগ উন্নয়নে আসামের রেলপথ নেটওয়ার্কের সাথে বাংলাদেশের সংযোগ সাধন ও সড়ক যোগাযোগ উন্নয়ন নিয়েও বৈঠকে আলোচনা হয়। তারা স্থল বন্দরগুলোকে আরো কার্যকরী করতে অবকাঠামোগত সংস্কার এবং পণ্য আমদানি-রপ্তানি বিধি যুগোপযোগী করতে একমত পোষণ করেন।

এসময় মুখ্যমন্ত্রী বাংলাদেশের স্বাধীনতার সুবর্ণজয়ন্তী উপলক্ষ্যে ১৫ মুক্তিযোদ্ধাকে আসাম রাজ্য সরকার বিশেষ সংবর্ধনার জন্য আমন্ত্রণ জানাবে বলে জানান। 

বাংলাদেশের সংসদ সদস্য মমতাজ বেগম ও সাইমুম সারওয়ার কমল, তথ্য ও সম্প্রচার মন্ত্রণালয়ের সচিব মোঃ মকবুল হোসেন, দিল্লিতে নিযুক্ত উপহাইকমিশনার নূরাল ইসলাম এবং গুয়াহাটির সহকারী হাইকমিশনার ড. শাহ মোহাম্মদ তানভীর মনসুর এসময় উপস্থিত ছিলেন।

#

আকরাম/মেহেদী/জুলফিকার/রেজ্জাকুল/মানসুরা /২০২২/১০০০ ঘণ্টা  

তথ্যবিবরণী                                                                                                                            নম্বর: ৭৬৬ 

আইসিটি খাতে বাংলাদেশিদের অস্ট্রেলিয়ায় নিয়োগের লক্ষ্যে

বোয়েসেল ও অস্ট্রেলিয়ান কোম্পানি স্টারনিংয়ের মধ্যে চুক্তি স্বাক্ষর

ক্যানবেরা, ২৫ ফেব্রুয়ারি:

আইসিটি খাতে বাংলাদেশিদের অস্ট্রেলিয়ায় নিয়োগের লক্ষ্যে গতকাল বাংলাদেশ ওভারসীজ ইমপ্লয়মেন্ট সার্ভিস লিমিটেড (বোয়েসেল) ও অস্ট্রেলিয়ান কোম্পানি স্টারনিং এর মধ্যে একটি সমঝোতা স্মারক স্বাক্ষরিত হয়।

অনলাইনে বোয়েসেলের ব্যবস্থাপনা পরিচালক বিল্লাল হোসেন এবং স্টারনিং এর অপারেশন ডিরেক্টর পল ইগান এ চুক্তিতে স্বাক্ষর করেন।

চুক্তি অনুযায়ী স্টারনিং বিভিন্ন ক্লায়েন্ট কোম্পানির জন্য আইসিটি খাতে বাংলাদেশের দক্ষ জনবলের কর্মসংস্থানের ব্যবস্থা করবে। স্টারনিং এর চাহিদার প্রেক্ষিতে বোয়েসেল বাংলাদেশ থেকে যোগ্যপ্রার্থী সরবরাহ করবে। আগামী তিন বছরের জন্য পেশাদার আইসিটি বাংলাদেশিরা অস্ট্রেলিয়ায় চাকুরির সুযোগ পাবেন। 

অনলাইনে চুক্তি স্বাক্ষর অনুষ্ঠানে সংযুক্ত ছিলেন সিডনির কনসাল জেনারেল খন্দকার মাসুদুল আলম, ক্যানবেরার কাউন্সেলর (শ্রম) মোঃ সালাহউদ্দিন, স্টারনিং এর প্রতিষ্ঠাতা ও প্রধান নির্বাহি জোসেফ মেরজ এবং বোয়েসেল এর নির্বাহি ব্যবস্থাপক মোঃ মাহাবুবুর রহমান এবং সহকারী মহা ব্যবস্থাপক নোমান চৌধুরি। 

বোয়েসেল এর ব্যবস্থাপনা পরিচালক বলেন, এই চুক্তির মাধ্যমে অস্ট্রেলিয়ায় বাংলাদেশি দক্ষ জনশক্তি প্রেরণের পথ উন্মুক্ত হবে। এখন শুধুমাত্র আইসিটি সেক্টরের দক্ষ পেশাদারদের পাঠানোর উদ্যোগ নিয়েছি। এছাড়া আরো কোম্পানির সাথে যোগাযোগ করছি যাতে অন্যান্য পেশায় দক্ষদের অস্ট্রেলিয়াতে প্রেরণ করা যায়।  

জোসেফ মেরজ বলেন, বাংলাদেশে অনেক দক্ষ আইটি পেশাদার রয়েছে। অস্ট্রেলিয়ায় দক্ষ আইটি পেশাদারদের যথেষ্ট ঘাটতি আছে। বাংলাদেশি দক্ষ পেশাজীবীরা এই ঘাটতি পূরণ করতে সহায়তা করবে। 

#

মেহেদী/জুলফিকার/রেজ্জাকুল/শামীম/২০২২/১২৪২ ঘণ্টা 

ঢাকা মেট্রোপলিটন পুলিশের ৪৭তম প্রতিষ্ঠা দিবসে প্রধানমন্ত্রীর বাণী     

ঢাকা, ১২ ফাল্গুন (২৫ ফেব্রুয়ারি) :      

        
প্রধানমন্ত্রী শেখ হাসিনা আগামীকাল ২৬ ফেব্রুয়ারি ঢাকা মেট্রোপলিটন পুলিশের ৪৭তম প্রতিষ্ঠা দিবস উপলক্ষ্যে নিম্নোক্ত বাণী প্রদান করেছেন :  

“ঢাকা মেট্রোপলিটন পুলিশের ৪৭তম প্রতিষ্ঠা দিবস উপলক্ষ্যে ঢাকা মেট্রোপলিটন পুলিশসহ বাংলাদেশ পুলিশ বাহিনীর সকল সদস্যকে শুভেচ্ছা জানাই। 

সর্বকালের সর্বশ্রেষ্ঠ বাঙালি, জাতির পিতা বঙ্গবন্ধু শেখ মুজিবুর রহমানের আহ্বানে সাড়া দিয়ে ১৯৭১ সালের ২৫-এ মার্চ রাজারবাগ পুলিশ লাইন্স-এর সদস্যগণ পাক হানাদার বাহিনীর বিরুদ্ধে প্রথম সশস্ত্র প্রতিরোধ গড়ে তোলেন। এর ফলে সূচিত হয়েছিল মহান স্বাধীনতা যুদ্ধের প্রথম সশস্ত্র প্রতিরোধযুদ্ধ। মুক্তিযুদ্ধ চলাকালে পুলিশ বাহিনীর প্রায় ১৪ হাজার বাঙালি পুলিশ সদস্য কর্মস্থল ত্যাগ করে সরাসরি মুক্তিযুদ্ধে ঝাঁপিয়ে পড়েন। এদের মধ্যে ১ হাজার ১০০ জনেরও বেশি পুলিশ সদস্য শহিদ হন। আমি মহান মুক্তিযুদ্ধ এবং দেশের বিভিন্ন ক্রান্তিলগ্নে আত্মাৎসর্গকারী সকল পুলিশ সদস্য ও তাদের পরিবারবর্গের প্রতি গভীর সমবেদনা ও শ্রদ্ধা জানাই।   

আওয়ামী লীগ সরকার গঠনের পর থেকে বাংলাদেশ পুলিশকে আধুনিক ও জনবান্ধব করে গড়ে তুলতে বহুমুখী পদক্ষেপ গ্রহণ ও বাস্তবায়ন করেছে। আমরা ধাপে ধাপে বাংলাদেশ পুলিশের জনবল বৃদ্ধি করেছি। আমাদের সরকার থানা, ফাঁড়ি, তদন্ত কেন্দ্র, ব্যারাক, আবাসিক ভবন নির্মাণের জন্য জমি বরাদ্দসহ কার্যকর ব্যবস্থা গ্রহণ করেছে। পুলিশ সদস্যদের চিকিৎসা সেবার লক্ষ্যে ১০ তলা বিল্ডিং করে রাজারবাগে পুলিশ হাসপাতাল নির্মাণ করা হয়েছে। সেখানে পুলিশ সদস্যরা চিকিৎসা সেবা পাচ্ছেন। প্রতি বিভাগে একটা করে হাসপাতাল নির্মাণ করা হবে। আকাশ পথে সক্ষমতা অর্জনের মাধ্যমে পুলিশের গতিশীলতা ত্রিমাত্রিক পর্যায়ে উন্নীতকরণের জন্য ইতোমধ্যে রাশিয়া হতে ২টি হেলিকপ্টার ক্রয়ের ব্যবস্থা গ্রহণ করা হয়েছে। জঙ্গি ও সন্ত্রাস নির্মূলে আমরা ইতিমধ্যে পুলিশ এন্টি টেররিজম ইউনিট এবং কাউন্টার টেররিজম এন্ড ট্রান্সন্যাশনাল ক্রাইম ইউনিট গঠন করেছি। বাংলাদেশ পুলিশে নতুন পদ সৃষ্টির মাধ্যমে পুলিশ কর্মকর্তাদের পদোন্নতি প্রাপ্তির জটিলতা নিরসনে কার্যকর পদক্ষেপ গ্রহণ করেছি। বাংলাদেশ পুলিশের সার্বিক ব্যবস্থাপনায় জাতীয় জরুরি সেবা ৯৯৯ ইতোমধ্যেই ব্যাপক জনপ্রিয়তা পেয়েছে। জনগণ ৯৯৯ ব্যবহার করে এখন খুব সহজেই ফায়ার সার্ভিস, অ্যাম্বুলেন্স ও পুলিশের সেবা পাচ্ছে। 

আমাদের সরকার ঢাকা মেট্রোপলিটন পুলিশকে একটি আধুনিক, যুগোপযোগী ও দক্ষ বাহিনীতে উন্নীত করার লক্ষ্যে বিভিন্ন পদক্ষেপ গ্রহণ করেছে। সক্ষমতা বৃদ্ধির জন্য ঢাকা মেট্রোপলিটন পুলিশকে আধুনিক সরঞ্জাম ও প্রযুক্তিতে সমৃদ্ধ করা হয়েছে।  

জনগণের সেবা করাই পুলিশ বাহিনীর প্রতিটি সদস্যের পবিত্র দায়িত্ব। সেখানে কোন ধরনের অনুরাগ বা বিরাগের সুযোগ নেই। দায়িত্ব অবহেলা বা নৈতিক পদস্খলন অমার্জনীয় অপরাধ। আমি আশা করি, বাংলাদেশ পুলিশের সদস্যগণ মানবিক মূল্যবোধ সমুন্নত রেখে দক্ষতা, পেশাদারিত্ব ও নিরপেক্ষতার সঙ্গে দায়িত্ব পালন করবেন এবং জাতির পিতার স্বপ্নের ‘সোনার বাংলাদেশ’ বিনির্মাণে সহায়ক শক্তি হিসেবে কাজ করবেন।  

আমি ঢাকা মেট্রোপলিটন পুলিশের ৪৭তম প্রতিষ্ঠা দিবস উপলক্ষ্যে গৃহীত সকল কর্মসূচির সার্বিক সাফল্য কামনা করছি।  

        জয় বাংলা, জয় বঙ্গবন্ধু

                  বাংলাদেশ চিরজীবী হোক।”

#

আশরাফ/মেহেদী/জুলফিকার/রেজ্জাকুল/শামীম/২০২২/১২৩২ ঘণ্টা 

ঢাকা মেট্রোপলিটন পুলিশের প্রতিষ্ঠা দিবসে রাষ্ট্রপতির বাণী

ঢাকা, ১২ফাল্গুন (২৫ফেব্রুয়ারি): 

  
রাষ্ট্রপতি মোঃ আবদুল হামিদ আগামীকাল ২৬ ফেব্রুয়ারি ঢাকা মেট্রোপলিটন পুলিশের (ডিএমপি)’র ৪৭তম প্রতিষ্ঠা দিবস উপলক্ষ্যে নিম্নোক্ত বাণী প্রদান করেছেন : 

“ঢাকা মেট্রোপলিটন পুলিশের (ডিএমপি)’র ৪৭তম প্রতিষ্ঠা দিবস উপলক্ষ্যে ডিএমপির সকল সদস্যকে জানাই আন্তরিক শুভেচ্ছা ও অভিনন্দন।

সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানের আহ্বানে সাড়া দিয়ে ১৯৭১ সালের ২৫ মার্চ কালরাতে বাংলাদেশ পুলিশের অকুতোভয় সদস্যরা প্রথম সশস্ত্র প্রতিরোধ যুদ্ধের সূচনা করেন। মুক্তিযুদ্ধে বাংলাদেশ পুলিশের ১২৬২ জন সদস্য জীবন উৎসর্গ করেন। শুধু মহান মুক্তিযুদ্ধেই নয়, দেশের প্রয়োজনে ও বিভিন্ন সংকটে জীবন উৎসর্গ করতে কুণ্ঠাবোধ করেননি বাংলাদেশ পুলিশের বীর সদস্যরা। মহান মুক্তিযুদ্ধসহ বিভিন্ন সময়ে দেশের নিরাপত্তা ও শান্তি-শৃঙ্খলা রক্ষায় আত্মোৎসর্গকারী পুলিশের বীর সদস্যদের আমি গভীর শ্রদ্ধার সাথে স্মরণ করছি।

বাংলাদেশ পুলিশের সর্ববৃহৎ ইউনিট ঢাকা মেট্রোপলিটন পুলিশ। প্রতিষ্ঠালগ্ন থেকে এই ইউনিটের সদস্যগণ আইনের শাসন প্রতিষ্ঠা ও জনগণের জান-মালের নিরাপত্তা বিধানে গুরুত্বপূর্ণ ভূমিকা পালন করে যাচ্ছে। গণতান্ত্রিক অগ্রযাত্রা অব্যাহত রাখার পাশাপাশি মানুষের মৌলিক অধিকার সমুন্নত রাখতে এবং পুলিশি সেবার মান আরো উন্নত করতে পুলিশকে জনগণের বন্ধু হয়ে কাজ করতে হবে। বর্তমান বৈশ্বিক প্রেক্ষাপটে অপরাধের কৌশল ও ধরনের পরিবর্তন ঘটেছে। সাামজিক যোগাযোগ মাধ্যম ও বিভিন্ন ধরনের অ্যাপস ব্যবহার করে অপরাধীরা সাইবার জগতে নানা অপরাধ করছে, যা প্রতিরোধ করা পুলিশের জন্য একটি বড় চ্যালেঞ্জ। এধরনের অপরাধ মোকাবিলায় পুলিশকে প্রয়োজনীয় প্রযুক্তিগত দক্ষতা অর্জন করতে হবে। এর পাশাপাশি কিশোর গ্যাং নিয়ন্ত্রণ, মাদক প্রতিরোধ, সুষ্ঠু ট্রাফিক ব্যবস্থাপনা এবং নারী ও শিশুবান্ধব পুলিশি সেবার মাধ্যমে নগরবাসীর আস্থা ও ভালোবাসা অর্জনে ডিএমপি আরো কার্যকর ও জোরালো উদ্যোগ গ্রহণ করবে- এ প্রত্যাশা করি।

আমি ঢাকা মেট্রোপলিটন পুলিশের উত্তরোত্তর সাফল্য কামনা করছি।

জয় বাংলা।

খোদা হাফেজ, বাংলাদেশ চিরজীবী হোক।”

#

ইমরানুল/মেহেদী/জুলফিকার/রেজ্জাকুল/শামীম/২০২২/১২৪০ ঘণ্টা

তথ্যবিবরণী                                                                                                                               নম্বর: ৭৬৩  

পররাষ্ট্রমন্ত্রী - ইউএন সাধারণ পরিষদ সভাপতি - বৈঠক

জাতিসংঘে বাংলাদেশের নেতৃত্বের প্রশংসা 

নিউইয়র্ক, ২৫ ফেব্রুয়ারি:


জাতিসংঘের বিভিন্ন ফোরামে বাংলাদেশের উল্লেখযোগ্য অংশগ্রহণ, তাৎপর্যপূর্ণ অবদান ও ফলপ্রসু নেতৃত্বের ভূয়সী প্রশংসা করলেন জাতিসংঘ সাধারণ পরিষদের সভাপতি (পিজিএ) আব্দুল্লাহ শাহিদ। গতকাল জাতিসংঘ সদরদপ্তরে বাংলাদেশের পররাষ্ট্রমন্ত্রী ড. এ. কে. আব্দুল মোমেনের সাথে এক দ্বিপাক্ষিক বৈঠকে এ প্রশংসা করেন তিনি। আব্দুল্লাহ শাহিদ বলেন, এ মূহুর্তে বাংলাদেশ ইউএন উইমেন নির্বাহি বোর্ডের সভাপতি, পিসবিল্ডিং কমিশনের চেয়ারম্যান এবং আইএমআরএফ-এর কো-ফ্যাসিলেটেটর হিসেবে দক্ষতার সাথে দায়িত্ব পালন করছে।

সভায় ‘এসডিজি বাস্তবায়ন রিভিউ’ বিষয়ক উচ্চ পর্যায়ের ইভেন্ট আয়োজন এবং সাউথ-সাউথ কোঅপারেশন এর আওতাধীন উন্নয়নশীল দেশসমূহের অর্থ এবং পররাষ্ট্র ও উন্নয়ন মন্ত্রীদের সমন্বয়ে একটি ফোরাম প্রতিষ্ঠা বিষয়ক দুটি প্রস্তাব পেশ করেন পররাষ্ট্রমন্ত্রী। কোভিড পরিস্থিতি মোকাবিলায় অধিকাংশ তহবিল ব্যবহৃত হওয়ায় তহবিল ঘাটতিতে উদ্বেগ প্রকাশ করেন তিনি। মন্ত্রী বলেন, প্রস্তাবিত উচ্চ পর্যায়ের ইভেন্ট আয়োজন করা হলে এসডিজি বাস্তবায়ন অগ্রগতি পর্যালোচনা এবং তহবিল ঘাটতি মোকাবিলায় ফলপ্রসু ভূমিকা রাখবে। এছাড়া, সাউথ-সাউথ কোঅপারেশন (এসএসসি) এর আওতায় মন্ত্রী পর্যায়ের ফোরাম এসএসসি’র বিষয়ভিত্তিক আলোচনা আরো এগিয়ে নিতে চমৎকার প্লাটফর্ম তৈরি করবে।


পররাষ্ট্রমন্ত্রী আরো বলেন, প্রধানমন্ত্রী শেখ হাসিনার দূরদর্শী নেতৃত্বে কোভিড-এর মধ্যেও বাংলাদেশের জিডিপির উচ্চ প্রবৃদ্ধি হয়েছে। এছাড়া, তিনি কোভিড মোকাবিলায় বাংলাদেশ সরকারের সাফল্যের কথা তুলে ধরেন এবং কোভিড-এর টিকাকে ‘সার্বজনীন বৈশ্বিক সম্পদ’ হিসেবে ঘোষণার বিষয়ে প্রধানমন্ত্রীর উদ্বৃতিও উল্লেখ করেন। সাধারণ পরিষদের সভাপতি জিডিপি’র প্রবৃদ্ধি, কোভিড মোকাবিলাসহ বাংলাদেশের অসামান্য অগ্রগতির ভূয়সী প্রশংসা করেন এবং পররাষ্ট্রমন্ত্রীর প্রস্তাবসমূহকে স্বাগত জানান।


রোহিঙ্গা সঙ্কট নিয়ে আলোচনাকালে রোহিঙ্গা শিশুদের নিজ ভাষায় শিক্ষাদান, রোহিঙ্গা ক্যাম্পে কোভিড ব্যবস্থাপনা ইত্যাদি ক্ষেত্রে বাংলাদেশ সরকার যে সকল পদক্ষেপ বাস্তবায়ন করেছে, তা তুলে ধরেন পররাষ্ট্রমন্ত্রী। এখন পর্যন্ত কোনো রোহিঙ্গা নিজ ভূমি মিয়ানমারে ফেরত না যাওয়ার উদ্বেগ প্রকাশ করেন তিনি। সাধারণ পরিষদের সভাপতি রোহিঙ্গাদের আশ্রয় ও মানবিক সহায়তা প্রদানে বাংলাদেশের ভূমিকার উচ্চ প্রশংসা করেন।

Golden jubilee of diplomatic relations between
 Bangladesh and Philippines celebrated

Dhaka, 25 February :
On the auspicious occasion of the 50 years of diplomatic ties between Bangladesh and Philippines, Prime Minister Sheikh Hasina and the President of the Philippines Rodrigo Roa Duterte exchanged messages of felicitations and greetings yesterday. 

In her message to the President of the Philippines Rodrigo Roa Duterte, Prime Minister Sheikh Hasina recalled with gratitude the early recognition the Government of the Philippines accorded on 24 February 1972 to an independent Bangladesh. She also fondly recalled the stop-over in Manila by the Father of the Nation Bangabandhu Sheikh Mujibur Rahman on his return journey from Tokyo in 1973 to express his gratitude to the friendly Government and people of the Philippines for their magnanimous gesture.  

Both the leaders praised the strong, cooperative and friendly relations that have been nurtured between the two friendly countries in the last five decades, including trade, investment, education, tourism, cultural exchange, people-to-people contacts etc.  The two leaders expressed optimism that the synergies developed over the last 50 years would be further strengthened by exploring newer areas of cooperation for the mutual benefit of the two friendly peoples.

The two leaders vowed to further strengthen the shared journey of the two friendly countries in the next 50 years and beyond.    

Meanwhile, Bangladesh Foreign Minister Dr. A. K. Abdul Momen and Philippines Foreign Secretary Teodoro L. locsin, Jr. also exchanged messages on the occasion of the 50 years of bilateral relationship between Bangladesh and Philippines.

